
Shri Sarveshvara Pratah Stotram

శ్రీసర్వేశ్వర  ప్రాతః  స్తోత్రమ్

బ్రహ్మేన్ద్రవృన్దారకవన్దితాయ     వృన్దాటవీధామవిరాజితాయ  ।
సర్వేశ్వరాయ శ్రుతిగోచరాయ  ప్రాతర్నమస్తే  ప్రణతప్రియాయ   ॥ ౧॥
సనత్కుమారాదికసేవితాయ దేవర్షి -నిమ్బార్కసమర్చితాయ ।
సర్వేశ్వరాయ శ్రుతిగోచరాయ  ప్రాతర్నమస్తే  ప్రణతప్రియాయ   ॥౨॥
శ్రీరాధికావల్లభమాధవాయ   రఙ్గాఽఽదిసఖ్యావలిరఞ్జితాయ 
సర్వేశ్వరాయ శ్రుతిగోచరాయ  ప్రాతర్నమస్తే  ప్రణతప్రియాయ   ॥ ౩॥
అనన్తచిన్మఙ్గలవిగ్రహాయ   సర్వార్థవిద్యావరసమ్ప్రదాయ  ।
సర్వేశ్వరాయ శ్రుతిగోచరాయ  ప్రాతర్నమస్తే  ప్రణతప్రియాయ   ॥ ౪॥
ప్రాతః  స్తోత్రం  సుధాపూర్ణం  సర్వేశ్వర-ప్రభోరిదమ్  ।
రాధాసర్వేశ్వరాద్యేన శరణాన్తేన నిర్మితమ్ ॥ ౫॥
ఇతి అనన్త శ్రీవిభూషిత  జగద్గురు  శ్రీనిమ్బార్కాచార్యపీఠాధీశ్వర
శ్రీ శ్రీజీ  శ్రీరాధాసర్వేశ్వరశరణదేవాచార్యజీ  మహారాజ ద్వారా ప్రణీత
శ్రీసర్వేశ్వర  ప్రాతః  స్తోత్రం  సమ్పూర్ణమ్  ।

